
1 
 

Bosna i Hercegovina 
Federacija Bosne i Hercegovine 
SREDNJOBOSANSKI KANTON/KANTON SREDIŠNJA BOSNA 
 
KANTONALNI SUD U NOVOM TRAVNIKU 
Broj: 06 0 K 012483 22 K 2 
Novi Travnik, 26.01.2023. godine 
 
 
 

U IME FEDERACIJE BOSNE I HERCEGOVINE ! 
 

 
Kantonalni sud u Novom Travniku, u vijeću sastavljenom od sudaca Darmina Avdić, 
kao predsjednika vijeća, Stane Imamović i Davora Kelava, kao članova vijeća, uz 
sudjelovanje zapisničara Erme Jusić, u krivičnom predmetu protiv optuženog B.B.  
zbog krivičnog djela Ubistva u pokušaju iz člana 166. stav 1. u vezi sa članom 28. 
Krivičnog zakona Federacije Bosne i Hercegovine, postupajući po optužnici 
Kantonalnog tužilaštva Travnik broj: T06 0 KT 0024767 18 od  27.05.2020. godine, 
nakon usmenog i javnog glavnog pretresa održanog u ponovljenom suđenju po 
rješenju Vrhovnog suda Federacije BiH broj 06 0 K 012483 20 Kž od 21.09.2022. 
godine, u prisustvu optuženog,  njegovog branioca  Bekira Ferizović, advokata iz 
Travnika i kantonalne tužiteljice Edine Mešić, po obavljenom vijećanju i glasanju dana 
26.01.2023. godine donio je i u odsustvu uredno obaviještenih stranaka i branioca, 
javno objavio slijedeću: 
   
 

PRESUDU 
Optuženi: 
 
  B.B., sin  Z. i majke Z. djevojački V., rođen .... godine u ...  gdje je i nastanjen 
u naselju ..., Bošnjak, državljanin BiH, JMB: ...,  po zanimanju poljoprivrednik, 
neoženjen-udovac, nepismen, školu nije pohađao, vojsku služio u Slavonskoj Požegi, 
ne vodi se u vojnoj evidenciji, nije odlikovan, lošeg imovnog stanja, ranije osuđivan, 
nalazi se na slobodi,  
 

KRIV JE 
 
Što je: 
 
  Dana 11.10.2018. godine oko 13,00 sati u ..., općina ..., u improvizovanom 
ugostiteljskom objektu gdje je sjedio u društvu sa oštećenim M.K. zajedno za stolom i 
u vidno alkoholiziranom stanju sa 1,76 g/kg alkohola u krvi, nakon kraće verbalne 
rasprave sa oštećenim zbog novčanog duga i plaćanja pića, na povratku iz WC-a 
oštećenom šakom zadao udarac u predjelu stražnjeg dijela vrata, a zatim nasrnuo na 
oštećenog na način da je iza pojasa izvukao nož dužine oko 23 cm i dužine sječiva 13 
cm i istim nožem zamahnuo više puta prema tijelu oštećenog koji je uspijevao izbjeći 
ubod, da bi u jednom momentu, kada je oštećeni došao u ugao navedenog objekta 
odakle više nije mogao pobjeći, optuženi B.B., svjestan da ubodom nožem u predjelu 
trbuha oštećenog može usmrtiti, što je i htio, predmetnim nožem zamahnuo srednje 

jakim intenzitetom i oštećenog ubo u predjelu trbuha na koji način mu je nanio tešku 
tjelesnu povredu u vidu rane-ubodine prednje stijenke trbuha u gornjem dijelu više u 
lijevo koja svojim kanalom probija trbušnu stijenku i završava se u krvnom podlivu tkiva 
dijela velike trbušne marame nakon čega je oštećenom ukazana hitna medicinska 
pomoć u JU Bolnica Travnik gdje je hospitaliziran i operisan,  
          
čime  je počinio krivično djelo Ubistvo u pokušaju iz člana 166. stav 1. u vezi sa članom 
28. Krivičnog zakona Federacije Bosne i Hercegovine, 
 
pa ga sud na osnovu istog zakonskog propisa, uz primjenu odredbe člana 50. tačka a) 
i člana 51. stav 1. tačka b)  Krivičnog zakona Federacije Bosne i Hercegovine,  
 
 
OSUĐUJE NA KAZNU ZATVORA U TRAJANJU OD 2 (DVIJE) GODINE i 6 (ŠEST) 

MJESECI  
 

 
Na osnovu člana 78. stav 1. Krivičnog zakona Federacije BiH od optuženog se trajno 
oduzima nož i futrola za nož koji su od njega privremeno oduzeti potvrdom Policijske 
stanice Travnik broj 02/7-3-153/18 od 11.10.2018. godine i istovremeno se određuje 
da se ti predmeti imaju uništiti po pravosnažnosti presude.  
 
Na osnovu člana 202. stav 4. Zakona o krivičnom postupku Federacije Bosne i 
Hercegovine optuženi se oslobađa dužnosti naknade troškova krivičnog postupka u 
cijelosti, te se istovremeno određuje da ti troškovi padaju na teret budžetskih 
sredstava.  
 
Na osnovu člana 212. stav 3. Zakona o krivičnom postupku Federacije BiH oštećeni 
M.K. se, radi ostvarivanja imovinskopravnog zahtjeva, u cijelosti upućuje na parnični 
postupak.    
 
 
Zapisničar               Predsjednik vijeća 
Erma Jusić                                           Darmin Avdić 


